Башҡорт мәктәптәренең 5-се класс уҡыусылары өсөн

туған теленән олимпиада һорауҙары
1. Түбәндәге һүҙҙәргә синонимдар яҙ: йәшәй, аҙыҡ, эшһөйәр.

2. Бирелгән һүҙҙәрҙе төбәү килештә үҙгәртеп яҙ: июль, фонарь, ноябрь, грипп, Донбасс, киоск, нефть.

3. Нөктәләр урынына тейешле хәрефтәр ҡуй: бир.яҡ, Аҡ.юл, көн.яҡ, .герә, .рған, Гөл.емеш.

4. Түбәндәге һүҙгә фонетик анализ яһа: ялан.

5. Эш һүҙенә тамырҙаш һүҙҙәр уйлап яҙ.
6. Ғаилә һүҙе менән биш һөйләм төҙө.
7. Түбәндәге һөйләмдәрҙә тыныш билдәләрен ҡуй һәм интонация яғынан ниндәй һөйләм төрө икәнен билдәлә.                                                                                                                                                          
              Их бигерәк йәмле был тирә ағас ботаҡтарына ҡунған ҡоштар сутылдаша      ысыҡ тамсылары ем-ем килә сәскә еҫе аңҡый ә һеҙҙең яҡтар матурмы.

8.   Синтаксик анализ яһа.

      Алтын тәңкәләрен һибә ҡайын,

      Ел уларҙы һөйөп уйната,

      Торна өйөрө уҙа көньяҡҡа.

      Ҡоштар үҙе менән алып китә бергә көн йәмен,

      Шәрә ҡала ҡалын урмандар,

      Ҡырҙар алмаштыра күлдәген. (Б. Бикбай.) 

Башҡорт мәктәптәренең 5-се класс уҡыусылары өсөн 

туған әҙәбиәтенән олимпиада һорауҙары

1. Дуҫлыҡ тураһында мәҡәлдәр яҙ.

2. Беҙҙең республикала балалар өсөн ниндәй гәзит-журналдар баҫыла? 

3. Йомаҡтарҙың яуаптарын тап:

а ) Ҡабаҡтың уртаһында нимә бар?

б ) Диңгеҙҙә ниндәй таш булмай?

в ) Ҡаҙ һыуҙан сыҡҡас ни эшләй?

г ) Ни өсөн ат шишмәгә бара?

4.  Тел тураһында ниндәй шиғырҙар беләһең? Уларҙың авторын һәм исемдәрен күрһәтеп яҙ.
5.  Халҡым теле миңә - хаҡлыҡ теле,

     Унан башҡа минең илем юҡ…;
     Шиғырҙы дауам итегеҙ. Уның исеме һәм авторы.

6.  Оксана менән Йәмил ниндәй әҫәрҙең геройҙары? Авторы кем? 

7.   М. Ғафуриҙың ниндәй мәҫәлдәрен беләһегеҙ?

8.  Нимә ул йәнләндереү? Миҫал килтер.
Инша темалары:

1. Тыуған илем –Башҡортостан.

2. Беҙҙең өйҙөң йәме.

3. Мәктәптә.

4. Мин һәм дуҫым.

Диалог темалары:
1.Транспортта.

2.Дауаханала.

3. Урамда.

4.Урманда
  Башҡорт мәктәптәренең 6-сы класс уҡыусылары өсөн
туған теленән олимпиада һорауҙары
1. Түбәндә ниндәй мәҡәл яҙылған:

ели ҡю ҡюңыт еелт 

2. Өн һәм хәреф һаны тигеҙ булған һүҙҙәрҙе күсереп ал: ябыҡ, Яхъя, көньяҡ, июнь, класс, юртаҡ, Аҡмулла, аҡҡош, орсоҡ.

3. Ерек һүҙенә фонетик анализ яһа.
4. Түбәндәге сифаттарҙы дәрәжәләр менән үҙгәрт : йылы, һоро, ҡара.

5. Фразеологик берәмектәрҙең мәғәнәһен аңлат :

                               - бүрәнә аша бүре күреү

                               - кәкре ҡайынға терәтеү

                               - түбәһе күккә тейгән

                               - балтаһы һыуға төшкән
6. Һөйләмдәргә тулы синтаксик анализ яһа. Аҫтына һыҙылған һүҙҙе һүҙьяһалыш буйынса тикшер.
          Көҙгө япраҡ төштө килеп

          Өҙөлөп ботаҡтарҙан.

          Ҡарап торҙом бойоғоп мин

          Күҙ алмай уҫаҡтарҙан.

7. Ниндәй үҙ аллы һәм ярҙамсы һүҙ төркөмдәрен беләһең, миҫалдар килтер. Балаларға  һүҙенә морфологик анализ яһа.
Башҡорт мәктәптәренең 6-сы класс уҡыусылары өсөн

                   туған әҙәбиәттән олимпиада һорауҙары
1. Шиғырҙы дауам ит. Уның исемен, авторын билдәлә.
          Моң шишмәһе һандуғастай йырсы ла һин,

          Һығылма бил тал сыбыҡтай нәфис тә һин…

2. Башҡорт халыҡ мәҡәлен уҡы. Асҡысы алфавитта.

3. Батырҙар тураһында ниндәй әкиәттәр беләһең?
4. Түбәндәге өҙөк ниндәй әҫәрҙән:

      - …Кирәмәт башына менеү – бөркөт осор бейеклеккә күтәреләү тигән һүҙ ул. Төндәрен уның өҫтөндә, - ти Шәрифулла, - усаҡ тирәһендә әйләнгән күбәләктәр төҫлө, йондоҙҙар һикерешеп уйнай. Улар түбән үк төшәләр – үрел дә тот үҙҙәрен! Ҡайһы бер шуҡтары, яңылыш ҡаяға һуғылып, селпәрәмә лә киләләр. Ана шуны инде йондоҙ атылыу тиҙәр.
5. Нимә ул хикәйәләү?
6. Нимә ул аллегория? “Һарыҡты кем ашаған?” мәҫәленең морале нимәлә?
7.  “…Эй алйот, ҡыҫҡанға былтыр, ҡысҡыралармы быйыл!” Был юлдар ниндәй әҫәрҙән?
8. Салауат Юлаев тураһында ниндәй әҫәрҙәр беләһегеҙ?
 Инша темалары:

1. Тыуған илем –Башҡортостан.

2. Беҙҙең өйҙөң йәме.

3. Мәктәптә.

4. Мин һәм дуҫым.

Диалог темалары:
1.Транспортта.

2.Дауаханала.

3. Урамда.

4.Урманда

                    Башҡорт мәктәптәренең 7-се класс уҡыусылары өсөн
туған теленән олимпиада һорауҙары
1.  Хәреф һаны өн һаны менән тап килгән һүҙҙе күрһәтегеҙ: егерме, таяҡ, юрған, янъялсы, ашъяулыҡ, Кузбасс, Кәримә, завод.
2. Түбәндәге фразеологизмдарҙы бер һүҙ менән генә аңлатығыҙ: айыу майы һөртөү, табан ялтыратыу, ауыҙ ҡолаҡҡа етеү, теш тешкә теймәү.
3.  Эйәртеүле бәйләнеш юлы менән яһалған һүҙбәйләнештәрҙең төрҙәрен һанап сыҡ. Миҫалдар яҙ.
4.  Ниндәй үҙ аллы һәм ярҙамсы һүҙ төркөмдәрен беләһең, миҫалдар килтер.
5. Түбәндәге һөйләмгә синтаксик анализ яһа:
              Тышта шаулы хеҙмәт ҡайнай,

              Һәм тормош тора гөрләп, 

              Шул тормош эсендә илһам

              Шағирҙы йөрөй эҙләп.
6. Ике һәм алты һанын һан төркөмсәләренә ҡуйып яҙ.
7. Түбәндәге һүҙҙәр нимәне белдерә? 
    Ай-һай, эй,  уф-ф-ф, ура. Бер ҡушма һөйләм уйлап яҙ.
8. Бер һәм ике составлы һөйләмдәрҙең төрөн билдәлә:
    а ) Таң ата.

    б ) Бөтә ҡаланы йороп сыҡты.
    в ) Ямғыр. Ләйсән ямғыр.

    г ) Дүртөйлө ауылы йоҡонан уяна.
Башҡорт мәктәптәренең 7-се класс уҡыусылары өсөн

                   туған әҙәбиәтенән олимпиада һорауҙары
1.  “Аттылар уны. Үҙенекеләр атты. Үҙенекеләрме икән?!” Ниндәй әҫәр хаҡында һүҙ бара? Авторы кем? Әҫәр кем тураһында?
2.  Александр Мотросов хаҡында кемдәр ниндәй әҫәрҙәр ижад иткән?

3.  З. Биишеваның “Дуҫ булайыҡ” повесындағы төп геройҙар.

4. Нимә ул рифма? Үҙеңдең фекереңде миҫал менән иҫбатла.
5. Түбәндәге картиналарҙың авторын билдәлә: “Алтын көҙ”, “Салауат йорто”, “Буйһонмаҫ ихтыяр”.
6.  Дәүләкән районынан сыҡҡан яҙыусыларҙы һанап сыҡ.
7. Алдар Иҫәнгилдиндың батырлыҡтары тураһында кемдең  әҫәре аша беләбеҙ?
8. Образлылыҡты һәм матурлыҡты көсәйтеү өсөн ниндәй тасуирлау саралары

ҡулланыла?
Инша темалары:
1. “Әсәм теле  миңә – сәсән теле –

Унан башҡа минең халҡым юҡ” (Р.Ғарипов).

2.”Батыр яуҙа һынала” (Халыҡ ижады материалында).

3.”Ҡайтманығыҙ тыуған ерҙәргә”.

4.Ныҡлы ғаилә – ил терәге.
Диалог темалары:

1. Китапханала.

2. Яңы йылға әҙерлек.

3. Яратҡан миҙгелем.

4. Тәбиғәтте һаҡлайыҡ!
Башҡорт мәктәптәренең 8-се класс уҡыусылары өсөн

туған теленән олимпиада һорауҙары
1. Рәүеш тә, сифат та билдәне белдерә. Уларҙың айырмаларын яҙығыҙ.

Миҫалдар килтерегеҙ

2. Мәғәнәләре буйынса ниндәй хәлдәр була? Һәр береһен атап сығығыҙ

3. Эйә менән хәбәр араһында ниндәй осраҡтарҙа һыҙыҡ ҡуйыла?   Миҫалдар килтерегеҙ.

4. Интонация яғынан һөйләмдәр ниндәй төрҙәрҙә бүленә? Миҫалдар      килтерегеҙ

5. Ниндәй һөйләмдәр ҡушма һөйләм  тип атала? Ҡушма һөйләмдәр ниндәй төрҙәргә бүленә? Миҫалдар килтерегеҙ
6. Түбәндәге һөйләмгә синтаксик анализ яһағыҙ.Ҡараһаҡал – Башҡортостан тарихындағы  атаҡлы шәхес.

7. Тағы күкрәп яҙҙар килде ерҙәр йәшәрҙе һыуҙар ташты болондар сәскәләргә күмелде һөйләмендә ниндәй тыныш билдәләре ҡуйыла?

Башҡорт мәктәптәренең 8-се класс уҡыусылары өсөн 
туған әҙәбиәтенән олимпиада һорауҙары

1.”Ҡайҙа һин, Александр Матросов?” әҫәренең авторы кем?

2. Нимә ул гипербола?

3. Батырлыҡ тураһында  өс мәҡәл яҙығыҙ.

4.”Ҡаһым түрә” драмаһының авторы кем? Төп темаһын билдәләгеҙ.

5. Батырҙар тураһында ниндәй ҡобайырҙар беләһең?

6. Түбәндәге өҙөк ниндәй әҫәрҙән ;

Килмәк абыҙ был һүҙҙәрен ауылдарға, йәйләүҙәргә барып һөйләй ине.Уның яуға сығырға өндәй башлағанына байтаҡ ваҡыт үтте. Ҡарҙар иреп, һыуҙар һыуға ҡушылды, йырғанаҡтар ярылды.Ағиҙелдә боҙ китте.

7. Яманға ҡаршы тулҡынған, 

     Яҡшыға ҡарап урғылған,                                                                                                                                            

     Диңгеҙҙән дә ятыулы,

     Уралдан да артыулы-

     Нимә булыр әйт шуны.

     Ҡобайыр  йомғағының яуабы нимә булыр?

8.  Кем ул сәсән? Cәсәндәрҙән кемдәрҙе  беләһең?

Инша темалары:
1. “Әсәм теле  миңә – сәсән теле –

Унан башҡа минең халҡым юҡ” (Р.Ғарипов).

2.”Батыр яуҙа һынала” (Халыҡ ижады материалында).

3.”Ҡайтманығыҙ тыуған ерҙәргә”.

4.Ныҡлы ғаилә – ил терәге.
Диалог темалары:

1. Китапханала.

2. Яңы йылға әҙерлек.

3. Яратҡан миҙгелем.

4. Тәбиғәтте һаҡлайыҡ!
Башҡорт мәктәптәренең 9-сы класс уҡыусылары өсөн
туған теленән олимпиада һорауҙары

1.  Өлкән сержант, йәғни беҙҙең командир, миңә күҙ төшөрөп алды.
     а ) Тыныш билдәләренең ҡуйылышын аңлат;

     б ) Һөйләмгә тулы синтаксик анализ яһа.
2.  Түбәндәге һөйләмде һүҙбәйләнештәргә тарҡатығыҙ, эйәреүсе һүҙ эйәртеүсе    һүҙгә ниндәй юлдар менән бәйләнгән? Ике яр ҙа аҡ томанға күмелде.
3.  Бер составлы ниндәй һөйләмдәр бар? Миҫалдар яҙығыҙ.

4.  Тура  һәм ситләтелгән телмәр. Миҫалдар килтерегеҙ.
5.  Башҡорт теленең функциональ стилдәрен һанап сыҡ.
6.  Һөйләмгә тулы синтаксик анализ эшлә:
                      Йәмле йәй үткәс, һалҡын көҙ еткәс,

                      Һин дә шатланып мәктәпкә киткәс,

                      Мин дә китермен, диңгеҙ кисермен,

                      Йылы яҡтарҙа ғүмер итермен. (“Бала менән һандуғас”)
7.  Бирелгән һөйләмдәрҙә һүрәтлә сараларын тап һәм ниндәй һүрәтләү икәнен күрһәт.   а ) Бер-беребеҙгә ҡарап тилмерәбеҙ,
                      Бер йылғаның ике ярындай!

                 б ) Немецтың һуғыш техникаһы беҙҙең һанһыҙ һалдатты молотилка        барабаны кеүек ашай, йота.
8. Башҡорт халыҡ ижадына ҡараған «Сеңләү» жанры тураһында нимә беләһегеҙ?
Башҡорт мәктәптәренең 9-сы класс уҡыусылары өсөн
                   туған әҙәбиәтенән олимпиада һорауҙары                                                            
1. Башҡортостандың халыҡ шағирҙарын һәм яҙыусылырын һанап сыҡ.

2. Түбәндәге юлдар ниндәй әҫәрҙәрҙән алынған: 

       а ) Ирмен тигән ир-батыр
            Тыуған илен һөйөр ул.
            Ил ҡайғыһын ҡайғы итеп,

            Иле өсөн көйөр ул…

       б ) Баланың ниһен маҡтайһың-
            Атаның телен алмаған,

            Ҡыҙҙың ниһен маҡтайһың-
            Ғәйбәт һүҙҙән ҡалмаған…

       в ) Ауылға етеп, мәҙрәсә ихатаһына яҡынлағанда:

            - Беҙҙең абыҙ бөгөн дә күренмәй, берәй яҡҡа китеп барҙымы? – тип                 

     Һоранылар тағы Кинйәгә текләп…

       г ) Урал! Үҙе Боҙ диңгеҙенең һыуын эсә,
            Ә ҡойроғо ҡойона Аралда…

       д ) …Бына, юғарыға табан оҙонсалап, аҡҡош муйынына барып тоташҡан йомройраҡ ҡорһағына ҡойроҡто уралта терәп. туҙ баш йылан көршәктән һыу эсергә ынтылған…
3. Түбәндәге картиналарҙың авторын билдәлә: “Ҡариҙел”, “Алтын көҙ”, “Зәңгәр күлдәкле ҡыҙ”
4. Бирелгән төшөнсәләргә билдәләмә бир: легенда, йомаҡ, әкиәт, әйтеш. Миҫалдар килтер.
5. Ниндәй әҫәрҙең прологында Иҙел буйлап пароходта килеүсе шағир, архитектор һәм агроном әңгәмәләшә?
6. Дәүләкән районында ниндәй гәзит-журналдар нәшер ителә? Уларҙың баш мөхәррире кем?
7. Нимә ул сюжет? Сюжет өлөштәрен һанап сыҡ.
8. Ниндәй халыҡ ижады өлгөһөндә Асылыкүл буйҙары  иҫкә алына?
Инша темалары:
1. “Бәхет тигәнең һәр кемдең үҙендә, үҙ йөрәгендә» (Ғ. Хөсәйенов)
2. Эпостары булған халыҡ – бөйөк халыҡ.
3. Тәбиғәтте һаҡлау – изге эш.

4. Әҙәп барҙа – иман бар.
Диалог темалары:
1. Минең Ватаным.

2. Театрҙа.

3. Милли музейҙа.

4. Ял ваҡытында.

Башҡорт мәктәптәренең 10-сы класс уҡыусылары өсөн
туған теленән олимпиада һорауҙары

1. Яңы һүҙҙәр һәм диалект һүҙҙәргә билдәләмә бирегеҙ. Миҫалдар менән аңлатығыҙ.

2. Һуйған да ҡаплаған- 

    Сабатаһын түргә элә-

    Баш ватыу-

Был һүҙбәйләнештәрҙең мәғәнәләрен яҙығыҙ һәм берәүһе менән һөйләм төҙөгөҙ.

3. Хәҙерге башҡорт әҙәби теленең бүлектәрен һанап сығығыҙ. Улар нимәне өйрәнә? 
4. Нимә ул протеза, эпентеза, элизия? Миҫалдар килтерегеҙ. 

5. Бер составлы һөйләм төрҙәрен һанап сығығыҙ. Бирелгән һөйләмдәрҙең төрөн асыҡлағыҙ: 
1) Төн. Йылы ғәмһеҙ төн;
2) Бөгөн бик арытты;
3) Бөтә ҡыйыулығымды йыйып, ҡысҡырып йырлап ебәрҙем;
4) Унан йорт төҙөйҙәр, күпер һалалар, төрлө нәмәләр үреп эшләйҙәр.

Туған әҙәбиәтенән  һорауҙар
1. Дауыт Юлтый ниндәй жанрҙарҙа ижад итә? Миҫалдар килтерегеҙ.

2. “Буранбай”, “Ашҡаҙар”, “Башҡорт туйы” әҫәрҙәренең авторы кем? Уның тураһында нимә беләһегеҙ?
3. Түбәндәге авторҙарҙың фамилиялары эргәһенә уларҙың әҫәрҙәренең исемдәрен яҙығыҙ: 
Мәжит Ғафури –
Мифтахетдин Аҡмулла –
Рәми Ғарипов –
Ноғман Мусин –

4. Әҫәрҙәрҙең авторын яҙығыҙ: 
    1) “Һуңғы тарпан” хикәйәте-

    2) “Урал йөрәге” шиғыры-

    3) “Айгөл иле” драмаһы-

    4) “Ҡурайҡайға” шиғыры-

5. Түбәндәге өҙөктөң ниндәй әҫәрҙән алынғанлығын билдәләгеҙ, авторын әйтегеҙ. Уның тураһында белгәнегеҙҙе яҙығыҙ. 

Бер рус китап һатыусыһында Ғәрәп Нәүзиҙең “Рус-ғәрәп һүҙлеге” китабына тап булдым. Аҡсам бик аҙ булыу сәбәпле, китапты алайыммы, алмайыммы тип,лавкаға өс көн инеп-сығып йөрөнөм. Ниһайәт, алдым. Был китап минең өсөн бик ҡиммәтле булды. Һүҙлекте ҡулланып, ара-тирә ултырып, Ядринцевтың китабынан айырым өҙөктәрҙе төркисә тәржемә итеп, Биктимергә уҡыр инем.
Инша темалары:

1. Дауыт Юлтыйҙың “Ҡарағол” драмаһында азатлыҡ өсөн көрәш темаһы.

2. Салауат образының  әҙәбиәттә һәм сәнғәттә сағылышы.

3. Башҡорт әҙәбиәтендә Башҡортостан образы.

4. Башҡорт зыялыһы Әхмәтзәки Вәлиди (мәшһүр тарихсының ғилми эшмәкәрлеге тураһында уйланыуҙар)
Диалог темалары:

1. Минең буласаҡ һөнәрем.

2. Башҡортостан – ғәзиз ерем.

3. Әсәйем – күңел ҡояшым.

4. М.Кәрим – Башҡортостандың халыҡ шағиры.
Башҡорт мәктәптәренең 11-се класс уҡыусылары өсөн
туған теленән олимпиада һорауҙары
1.Илең китһә,ни ҡалыр?

Яңғыҙ яман бей ҡалыр(ҡобайырҙан)

Аҫтына һыҙылған һүҙгә фонетик анализ яһағыҙ.

2.Булһағыҙ ихлас,эскерһеҙ,тик ихласлыҡ күрерһегеҙ.

Аҫтына һыҙылған һүҙгә морфологик анализ яһағыҙ.

3.Ҡушма һөйләмдәрҙең ниндәй төрҙәрен беләһегеҙ?Миҫалдар килтерегеҙ.

4.Окоптарҙа заяға үтеүсе йәшлегем өсөн үртәлгән ерем өсөн Бетховен өсөн таныш булмаған дуҫым музыкант өсөн мин аяуһыҙ үс алдым.(И.А.)

Кәрәкле тыныш билдәләрен ҡуйып яҙ,синтаксик анализ яһа.

5.Урыҫ мәктәптәренең 11 класында уҡыған башҡорт балалары өсөн сығарылған дәреслектәрҙең авторҙары кем?
Туған әҙәбиәттән һорауҙар

1.Зәйнәб Биишева ҡайҙа һәм ҡасан тыуған?

2.Старшина,Абсатый,Садовский һ.б. геройҙар хәрәкәт иткән әҫәр нисек атала,авторы кем?

3.М.Кәримдең трагик әҫәрҙәрен һанап сыҡ.Тәңкәбикә- ҡайһы драмаһының геройы?

4. 1755 йылғы ихтилал етәксеһе – Батырша тураһында кем ниндәй әҫәр яҙған?

5.Ниндәй жанрҙы сеңләү тип йөрөтәләр?Билдәләмә бирегеҙ.Бөгөн был жанр йәшәйме?

Инша өсөн темалар:
1. Башҡортостан-дуҫлыҡ төйәге.

2. Беҙҙең өйҙөң йәме.

3. Йырҙарыма ҡайтам (Рәми Ғарипов ижады буйынса)

4. Кеше-бөйөк зат (Ғ.Хөсәйеновтың парсалары буйынса)

5. Башҡорт әҙәбиәтендә хеҙмәт темаһы.
Диалог темалары:

1.Минең буласаҡ һөнәрем.

2.Башҡортостан – ғәзиз ерем.

3.Әсәйем – күңел ҡояшым.

4.М.Кәрим – Башҡортостандың халыҡ шағиры.
